
Шӱргыял тӱҥ общеобразовательный школ


 

19 ага 2017 ий

I-ше ужаш

1. (Кораксола клубын мурышо ансамбльже «Уна вашлийме муро» дене толшо уна-влакым вашлиеш)

2. (Уна-влакым чай дене сийлымаш)

3.(Н.Лекайнын чапкӱжӧ воктене литературно-музыкальный композиций)
Вӱдышӧ: Йºратем мый Морко велым,

                                           Тышан шочмемлан куанем.

Керек-куш, тораш каем гын,

                                           Тудланак вуем савем.

Морко велым, эн чеверым,

Ом алмаште нимо ден.

Эшеат мотор Лекайн кундемым,

Моктен мурем уло чон ден!
    Поро кече лийже, Лекайн кундемым пагален толшо поро деч поро уна-влаклан! 
Илыш! Улат кугу вӱд толыкын,

Кушто чын ийын моштыман.

Шке чын пашат ден сулен Чапым,

Сай кышам вел кодыман!

     Чын. Саман керек-кузе вашталтше, а кажне айдеме, ты ош волгыдо тӱняшке унала гына толмо ик изи татшым чын илен эртарышаш, почеш волгыдо кышам веле кодышаш. Мемнан кундемнат, уста Талешкыже-влаклан поян. Порын шарнена да кӱкшын аклена Кораксола ялнан виян памаш вӱдшым тамлыше, шке паша надырже дене Икымше калык писатель лӱмым сулен налше Н.Лекайным, пошкудо Алсола ялеш шочын-кушшо, марий театр искусствым чапландарымыж дене калык шӱмеш нигунам мондалтдыме кышам кодышо, Марий АССрын калык да Российын сулло артисткыже марте кушшо Анастасия Тихоновам. Да Кораксола ялын талантан эргыже, шке усталыкше, чапле пашаж дене Марий Эл республикын сулло артистше лӱмым нумалше Сергей Даниловым. Ме чыланат нине уста еҥна-влак дене кугешнен илена. А тачысе куанле пайрем кечынам Икымше Калык писатель Никандр Лекайнын 110 ияш кугу лӱмгече пайремжылан пӧлеклена. Айста талантан писательым порын шарналтена да ик татлан чыланат шып лийына.
(Ик минутлан шып лиймаш)
     Тыгеракын, шке виян сылнымут паша саскаж ден Икымше Калык писатель лӱмым сулен налше Никандр Лекайнын 110 ияш лӱмгечыжлан пӧлеклалтше пайремнам почмылан шотлена.

Эн ондак пайремнан поро унаже-влак дене палдараш вашкем. Тиде: 

1. Тӱвыра да печать, калык кокласе паша кыл шотышто Министрын алмаштышыже Александр Альбертович Иванов;

2. М.Шкетан лӱмеш марий драме театрын Марий Эл республикын сулло артистше  - Сергей Данилов;
3. Кораксола ялын талантан ӱдыржӧ, «Кугарня» газетын чолга журналистше  - Анастасия Эманова;

4. «Морко мланде» газетын тӱҥ редакторжо, Мер Каҥашын Морко пӧлкажым вуйлатыше -  Анатолий Анатольевич Титов;

5. Морко ола шотан илем администраций вуйлатыше – Валерий Александрович Борисов;

6. ________________________________________________________________________________________________________________________

7. Морко кундемын чапшым эре кӱшнӧ кучышо, тора кундемлаштат шке усталыкшым ончыктышо  В.Лазарев лӱмеш академический хор;

8. Да Н.Лекайнын 110 ияш пайремжылан пӧлеклалтше велопробегын чолга участникше-влак;

        Айста поро уна-влакым эше икана шокшын вашлийына да нунылан мутым пуэна.
(Уна-влаклан мут)

     Н.Лекайнын чапкӱжӧ ончылан пеледышым пышташлан Шӱргыял школын уста тунемшыже-влаклан ӱшанена.

(Н.Лекайнын чапкӱжӧ ончылан пеледышым пыштымаш)

    А ынде мут пуалтеш В.Лазарев лӱмеш академический хорын участникше-влаклан. Нунын коклаште мемнан Кораксола ялын уста эргыже Валентин Изосимович Кириллов, шкеак мурым сера, шкеак йоҥгалтара.
(В.Лазарев лӱмеш академический хор)

       Тек илыш ончыко йортымо семын самырык тукымат Н.Лекайнын лӱмжӧ дене эре кугешнаш тӱҥалеш, сылнымут аланжым куанен лудеш, тек нунын коклаштат Н.Лекайным аламаштыше у талант кушкеш. 

(Шӱргыял школын тунемшыже-влаклан мут пуалтеш)
       Шочмо мландынан уста писательже, Никандр Лекайн дене курым мучкат кугешнен илаш тӱҥалына. А 110 ияш лӱмгечыжлан пӧлеклалтше пайремна нигунамат ынже мондалт, Кораксола ялна эре тӱзланен, пеледалтын шогыжо, моторлыкшо дене ойыртемалтше да Н.Лекайн нерген шарныктен шогыжо манын, самырык тукым да велопробегнан чулым участникше-влак шке кидышт дене ____________ пушеҥгым шындат. Ты пашам вуйлатен шогаш поро  унам Тӱвыра да печать, калык кокласе паша кыл шотышто Министрын алмаштышыже Александр Альбертович Ивановым да Морко ола шотан илем администраций вуйлатыше Валерий Александрович Борисовым йодына.
(Пушеҥгым шындымаш)
   А кызыт Кораксола книгагудышко чыландам пагален ӱжына. Тушто те Н.Лекайнын 110 ияш пайремжылан келыштарыме ончерым, писательын илышыже да сылнымут пашажлан пӧлеклалтше презентацийым ужын кертыда. Кораксола клубын мурышо весела ансамбльже шке мастарлыкшым ончыкта.
(Библиотекыште ончер, презентаций, клубын мурышо ансамбльже)

     Поро уна-влак, ынде ме тендам шокшо кочкышым тамлашлан Шургыял школнан кочмыверышкыже пагален ужына.

(Кечывал кочкыш)

    Н.Лекайнын 110 ияш кугу лӱмгечыжлан пӧлеклалтше пайремна мемнан ушышто, мемнан шӱмыштӧ илаш тӱҥалеш да нигунам мондалтдыме келге кышам кода. Поро уна-влаклан ме кугу таум ойлена. Да кумылда уло гын, пайремнан кокымшо ужашыжым 19 шагатлан ончаш темлена. М.Шкетан лӱмеш марий драме театрын тале артистше-влак «Кум кечылан у кува» лӱман комедий сынан оҥай спектакльым ончаш темлат. Тӱҥ рольым Кораксола ялын талантан эргыже, Марий Элын сулло артистше Сергей Данилов чоҥаш тӱҥалеш. 
(Уна-влакым ужатымаш)
II-шо ужаш
     Поро кас лийже, Н.Лекайнын 110 ияш кугу лӱмгечыжлан пӧлеклалтше пайремнан кокымшо йыжыҥжым ончаш толшо Кинер кундемысе поро деч поро калыклан! Мемнан таче кугу пайрем. А почылтын тудо 11 шагат кечывалым. Таче мемнан деке М.Шкетан лӱмеш марий драме театрын уста артист ешыже пагален толын. Таче те «Кум кечылан у кува» лӱман оҥай комедийым чон канен  ончен кертыда. Тӱн рольым Марий Элын сулло артистше, мемнан Кораксола ялнан талантан эргыже Сергей Данилов модаш тӱҥалеш. Ме шкенан тале артистнам уло чонна дене пагалена да уло шӱмна дене кугешнена. Айста шокшын-шокшын совынам пералтен, М.Шкетан лӱмеш марий драме театрын артистше-влакым порын-порын вашлийына!
(Спектакльым ончымаш)

